
30. april 1975. 249 Nr. 144. 

REGLUGERÐ 

um breyting á reglugerð nr. 169 21. ágúst 1970, um söluskatt. 

1. gr. 
17. gr. reglugerðarinnar orðist svo: 
Söluskattskyldir aðilar skulu annað hvort hafa í aðalbókhaldi sinu sérstaka 

reikninga fyrir þær fjárhæðir, er færa skal á söluskatískýrslu, eða færa þær í sér- 
stakar undirbækur eða yfirlit, sem byggð eru á aðalbókhaldinu. Færslum skal þannig 
hagað, að rekja megi einstakar fjárhæðir á söluskattskýrslu til þeirra gagna, sem 
á er byggt, bæði að því er varðar skiptingu heildarveltu og frádráttar. 

Þær smásöluverslanir, sem ekki hafa aðstöðu til að halda söluskattskyldri og 
söluskattfrjálsri sölu aðgreindri á sölustigi, skulu halda innkaupum á söluskatt- 
frjálsum vörum greinilega aðgreindum í bókhaldi sínu frá öðrum innkaupum. Auk 
þess skal annað hvort reikna útsöluverð söluskattfrjálsra vara á hverjum einstökum 
innkaupareikningi og færa útsöluverðið sérstaklega í bókhald eða sundurliða í 
bókhaldi hin söluskattfrjálsu innkaup í álagningarflokka og reikna síðan útsölu- 
verð innkaupanna í hverjum álagningarflokki í lok hvers uppgjörstímabils. Í stað 
þess að færa útsöluverð söluskattfrjálsra innkaupa í aðalbókhaldi, er heimilt að 
færa það í sérstakar undirbækur eða yfirlit, sem byggð eru á aðalbókhaldinu. 

Þeir aðilar sem jöfnum höndum framleiða og selja til neytenda bæði sölu- 
skattskyldar og söluskattfrjálsar vörur og ekki geta haldið sölunni aðgreindri á 
sölustigi, skulu reikna og færa útsöluverð hinna keyptu eða framleiddu vara á 
þann hátt sem segir í 2. mgr. 

Fyrir gjalddaga hvers uppgjörstímabils skal stemma af og skrá niðurstöður 
þeirra reikninga, bóka eða yfirlita, sem færslur á söluskattskýrslu byggjast á. Meðal 
frádráttar frá heildarveltu á söluskattskýrslu færist útsöluverð keyptra vara, sem 
undanþegnar eru söluskatti, reiknað og fært á þann hátt sem segir í 2. mgr. þessarar 
greinar að frádreginni sannanlegri rýrnun. Heimilt er að beita ákvæðum 2. mgr. 
við færslu söluskattskyldra vara, þar sem það þykir auðveldara í framkvæmd, t.d. 
þegar söluskattskyld sala er aðeins lítill hluti heildarsölunnar. 

Öll gögn varðandi söluskattskýrslur skulu geymast eins og önnur bókhalds- 

gögn. 

2. gr. 

19. gr. reglugerðarinnar orðist svo: 
Reikningar og nótur skulu bera greinilega með sér, hvort söluskattur er inni- 

falinn í heildarfjárhæð eða ekki. Þegar söluskattur er ekki innheimtur af heildar- 
fjárhæð reiknings, skal söluskatturinn tilgreindur sérstaklega, og koma skal greini- 
lega fram, af hvaða fjárhæð hann er reiknaður. 

Við sölu til endurseljenda skal halda vörum, sem undanþegnar eru söluskatti 
aðgreindum frá öðrum vörum, þannig að heildarverð hinna skattfrjálsu vara komi 
greinilega fram á reikningum séu þær ekki færðar á sérstaka reikninga eða nótur. 

ð. gr 
Reglugerð þessi er sett samkvæmt heimild í 2. mgr. 22. gr. laga nr. 11 28. apríl 

1975, um ráðstafanir í efnahagsmálum og fjármálum til þess að stuðla að jafnvægi 
í þjóðarbúskapnum og treysta undirstöðu atvinnu og lífskjara og í 27. gr. laga 
nr. 10 22. mars 1960, um söluskatt, til þess að öðlast þegar gildi og birtist til eftir- 
breytni þeim, sem hlut eiga að máli. 

Nr. 145. 

Fjármálaráðuneytið, 30. april 1975. 

Matthías Á. Mathiesen. 

Höskuldur Jónsson. 

, 30. april 1975. 
AUGLÝSING 

um niðurfellingu söluskatts af nokkrum tegundum matvöru. 

Fjármálaráðherra hefur ákveðið að nýta heimild í 22. gr. laga nr. 11 frá 28. 
apríl 1975 til að fella niður söluskatt frá og með 1. maí 1975 af vörum, sem falla 
undir eftirfarandi tollskrárnúmer, sbr. lög nr. 6/1974 um tollskrá og fleira: 

Tollskrárnúmer 

07.01.20 
07.01.31 
07.01.39 
08.01.10 
08.01.30 
08.02.10 
08.02.21 
08.02.21 
08.03.10 
08.04.10 
08.05.00 
08.06.10 
08.06.20 
08.07.00 
08.08.00 
08.09.01 
08.09.09 
09.01.11 
09.01.12 
09.02.00 
18.05.01 
18.05.09 
18.06.01 
19.07.00 

19.08.00 

Vöruheiti 

Tómatar 
Laukur 
Annað nytt grænmeti 
Bananar, nýir 
Ýmsir ávextir, nýir 
Appelsínur, tangarínur, mandarínur og klementínur 
Sitrónur 
Aðrir citronávextir 
Fíkjur, nýjar 
Vínber, ný 
Hnetur, nýjar 
Epli 
Perur og kveður 

Steinaldin, ný 

Ber, ný 
Melónur 
Aðrir nýir ávextir 
Kaffi í smásöluumbúðum 
Kaffi í öðrum umbúðum 
Te 
Kakaoduft, ósykrað í smásöluumbúðum 
Kakaoduft, ósykrað í öðrum umbúðum 
Kakaoduft, sykrað 
Brauð, skonrok og aðrar algengar brauðvörur án viðbætts sykurs, 
hunangs, eggja, feiti, osts eða ávaxta 
Kökur, kex og aðrar íburðarmeiri brauðvörur, einnig með kakaoi 

enda innihaldi vörur þessar minna en 30% af þunga af súkkulaði


